Filipyin
P

òl é Timoté, sèvitè yo Jézu Kri, ékri tout sin nan Jézu Kri ki nan Filip, avèk évèk yo é diak yo:

2 La gras pou nou, é la pé, nan Bondié Papa nou, é nan Ségnè a Jézu Kri.

3 Mouin rémèsi Bondié mouin pou tout souvni sou nou,
4 Toujou nan tout lapriè mouin, mouin ap fè rékèt avèk joua pou nou.

5 Pou tèt patisipasion nou nan lévanjil dépi prémié jou a jouk koun‑yé a;
6 Mouin gin konfians nan sa minm, ké Sila a ki té kòmansé you bon travay nan nou va akonpli sa jouk nan jou Jézu Kri a:
7 Minm jan li jis pou mouin pansé sa sou nou tout, paské mouin pòté nou sou kè mouin; tèlman ké anba chinn, é nan défans é konfimasion lévanjil, nou tout patisipé nan gras mouin.
8 Paské Bondié sé témouayaj mouin ki jan mouin rinmin nou tout anpil nan afèksion Jézu Kri a.
9 E sa mouin mandé nan lapriè, ké amou nou kapab ogmanté toujou plis é plis nan konnésans é nan tout jijman;

10 Pou nou kapab éséyé bagay yo ki pi bon; pou nou kapab sinsè é san réproch jouk nan jou Kris la;

11 Pou nou plin avèk foui yo la jistis, ki pa mouayin Jézu Kri, pou la gloua é louanj Bondié.

Chinn Mouin Yo

12 Min mouin ta vlé nou konprann, frè yo, ké bagay yo ki té rivé mouin té vi‑n pasé pito jouk nan progrè lévanjil;
13 Ké chinn mouin yo nan Kris ap manifèsté nan tout palè a, é nan tout lòt koté yo;

14 E anpil nan frè yo nan Ségnè a, avèk plis konfians chinn mouin yo ba yo, gin plis kouraj pou palé la paròl san krint.

15 Gin kèk, sé vrè, kap préché Kris pou tèt anvi é dispit; é kèk tou pou tèt bon dispozision:

16 Youn moun ap préché Kris avèk diskòd, pa avèk sinsérité, ap fè lidé ajouté afliksion sou chinn mouin yo:

17 Min lòt moun nan avèk amou, ap konnin ké mouin établi pou défann lévanjil.

18 Alò ki sa? min, tout fason, si nan aparans, ou byin nan la vérité, yo préché Kris; é mouin réjoui nan sa, oui, é va réjoui.
19 Paské mouin konnin ké sa va dévni salu pou mouin pa lapriè nou, é provizion Léspri Jézu
Kri a,
20 Dapré sa map atann byin fèm é éspérans mouin, pou mouin pa ront nan anyin, min avèk tout konfians, kòm toujou, minm jan koun‑yé a tou mouin va égzalté Kris nan kò mouin, minm si nan lavi, ou byin nan lamò.

21 Paské pou mouin viv sé Kris, é pou mouri sé gin.

22 Min si mouin viv nan la chè, sa sé foui travay mouin an: min ki sa mouin va chouazi mouin pa konnin.

23 Paské mouin pézé ant dé, ap gin you dézi pou pati, é pou mouin avèk Kris; ki pi bon anpil:

24 Min a kòz nou sé nésésè pou mouin déméré nan la chè.

25 E piské mouin gin konfians sa a, mouin konnin ké mouin va déméré é kontinié avèk nou tout pou tèt progrè nou é joua nan la foua.

26 Pou nou kapab réjoui plis ann abondans nan Jézu Kri pou mouin lè mouin va vini koté nou ankò.

27 Sèlman kité konduit nou tankou sa ki dign lévanjil Kris: ké si mouin vini é ouè nou, ou byin si mouin absan, mouin kapab tandé sou zafè nou yo, ké nou ap kanpé fèm nan youn éspri, avèk youn lidé, apé travay ansanm pou la foua lévanjil;

28 E pa kité advèsè nou yo fè nou pè nan anyin: ki sé you prèv ké yo pèdi, min pou nou salu, é sa pa mouayin Bondié.
29 Paské sa té akòdé nou pou tèt Kris la, pa sèlman pou kouè nan Li, min pou soufri pou tèt Li tou;

30 Pandan nou gin minm konba ké nou té ouè nan mouin, é koun‑yé a nou tandé mouin ginyin.

Chapit 2

Sé Pou Nou Sanblé Kris

A

lò si gin ninpòt konsolasion nan Kris, si gin ninpòt soulajman nan lamou, si gin ninpòt patisipasion Léspri a, si gin ninpòt afèksion é mizérikòd yo,

2 Ranpli la joua mouin, pou nou gin minm santiman, ap gin minm amou, youn akò, youn lidé.

3 Pa kité anyin vi‑n fèt pa diskòd ou byin vèn gloua; min nan imilité léspri kité chak moun konsidéré lòt pi bon pasé yo minm.

4 Sé pa pou chak moun gadé pròp bagay li yo, min chak moun gadé bagay lòt moun yo tou.

5 Kité lidé sa a nan nou, ki té nan Jézu Kri tou:

6 Sila a ki té nan fòm Bondié a, pat konsidéré sa kòm vòl pou Li égal avèk Bondié:

7 Min té fè Li minm san répitasion é té pran fòm you sèvitè sou Li, é té fèt nan résanblans lòm yo:

8 E lè yo té jouinn Li nan aparans kòm you lòm, Li té bésé Li minm, é té vi‑n obéyisan jouk nan lamò, minm lamò la koua.

9 Sé pou koua Bondié té lévé Li pi ro tou, é té ba Li you non ki pi ro pasé tout non:
10 Ké, nan non Jézu tout jénou ta fléchi, bagay yo ki nan sièl, é bagay yo ki sou la tè, é bagay yo ki anba tè a;
11 E ké tout lang ta konfésé ké Jézu Kri sé Ségnè, pou la gloua Bondié Papa a.
Travay Avèk Pròp Salu Nou

12 Sé pou koua, byinn‑émé mouin, minm jan nou té toujou obéyi, pa tankou nan prézans mouin sèlman, min koun‑yé a plis anpil nan absans mouin, travay avèk pròp salu ou avèk la krint é tranbléman.
13 Paské sé Bondié kap travay nan nou pou nou kapab vlé é fè bon plézi Li.

14 Fè tout bagay san plingnin, é diskité yo:
15 Pou nou kapab san fòt é inosan, pitit gason Bondié yo, san réproch, nan mitan you jénérasion ki krochi é pèvèti, pami yo nou kléré tankou lumiè yo nan lé monn;

16 Nap kinbé la paròl lavi dévan: pou mouin kapab réjoui nan jou Kris la, pou mouin pat kouri an vin, ni pat travay an vin.

17 Oui, é minm si yo ofri mouin sou sakrifis é sèvis la foua nou, mouin kontan, é réjoui avèk nou tout.
18 Nou minm tou, nou kontan pou minm kòz la, é réjoui avèk mouin.

19 Min mouin éspéré nan Ségnè a Jézu ké mouin kapab voyé Timoté koté nou avan lontan, pou mouin kapab ankourajé tou, lè mouin konnin sitiasion nou.

20 Paské mouin pa gin lòt moun avèk minm santiman, sila a ki va konsidéré sitiasion nou sinsèman.

21 Paské tout moun ap chaché pròp byin yo, pa bagay yo ki pou Jézu Kri.
22 Min yo konnin prèv li, ké tankou you pitit gason avèk papa a, li té sèvi avèk mouin nan lévanjil.

23 Alò mouin éspéré voyé li imédiatman, lè mouin va ouè ki jan zafè mouin va pasé.

24 Min mouin éspéré nan Ségnè a ké mouin va vini mouin minm tou avan lontan.

25 Min mouin té sipozé sé nésésè pou voyé frè mouin Epafrodit koté nou, é kòmpagnon nan travay, é kòmpagnon solda, min you mésajè pou nou, é sila a ki té fè minis pou bézouin mouin yo.

26 Paské li té dézi nou tout anpil, é té plin détrès, paské nou té tandé ké li té malad.
27 Paské li té malad vrèman, tou pré lamò: min Bondié té gin mizérikòd pou li; é pa pou li sèlman, min pou mouin tou, pou krint mouin ta gin tristès sou tristès.
28 Sé pou tèt sa mouin té voyé li pi dilijan, pou, lè nou ouè li ankò, nou kapab réjoui, é pou mouin kapab mouins tris.

29 Alò résévoua li nan Ségnè a avèk tout joua; é konté moun konsa pi onorab:

30 Paské pou travay Kris la li té tou pré lamò, li pat konsidéré lavi li, pou akonpli sèvis ké nou manké anvè mouin.

Chapit 3

Atansion!

A

n fin, frè mouin yo, réjoui nan Ségnè a. Mouin pa bouké ékri nou minm bagay yo, vrèman, min sé sékirité pou nou.

2 Pran prékosion a kòz chin yo, pran prékosion a kòz mové ouvrié yo, pran prékosion a kòz sikonsi yo.
3 Paské nou sé moun sikonsi ki adoré Bondié nan Léspri, é réjoui nan Jézu Kri, é pa gin konfians nan la chè.

4 Minm si mouin kapab gin konfians nan la chè. Si ninpòt lòt moun pansé li gin rézon pou li kapab konfié nan la chè, mouin gin plis:
5 Mouin té sikonsi uitièm jou a, nan ras Izraèl yo, nan tribi Binjamin an, you Ebré nan Ebré yo; kant a la loua, you Farizyin;

6 Konsènin zèl, mouin té pèsékité légliz la; kant a jistis ki nan la loua, san réproch.

7 Min bagay yo ki té gin pou mouin, mouin té konté yo kòm you pèd pou Kris.
8 Oui san dout, é mouin konté tout bagay kòm you pèd pou éksélan konnésans Jézu Kri Ségnè mouin an: pou Sila a mouin té soufri pèd tout bagay, é konté yo kòm fatra, pou mouin kapab ginyin Kris,

9 E pou yo jouinn mouin nan Li, pa avèk pròp jistis mouin, ki sé nan la loua, min sa ki pa la foua Kris, jistis la ki nan Bondié pa la foua:

10 Pou mouin kapab konnin Li, é puisans rézirèksion Li a, é konminion soufrans Li yo, pou mouin sanblé avèk lamò Li;

11 Si mouin kapab, pa mouayin ninpòt fason, rivé nan rézirèksion lamò a.

Mouin Kontinué

12 Pa tankou mouin té déja résévoua, ni déja pafè; min mouin pousuiv, si ké mouin kapab obténi sa ké Jézu Kri obténi nan mouin tou.

13 Frè yo, mouin pa pansé ké mouin té obténi: min youn bagay mouin fè, mouin blié bagay sa yo ki dèyè, é mouin lonjé pi louin sou bagay sa yo ki dévan.

14 Mouin ap pousuiv anvè mak la pou pri apèl sièl la ké Bondié té ban nou nan Jézu Kri.

15 Sé pou tèt sa an nou minm ki pafè gin minm lidé sa a: é si nan ninpòt bagay nou gin lòt lidé, Bondié va dévoualé sa montré nou tou.

16 Min, nan pouin nou déja rivé, an nou maché dapré minm règ la, an nou gin minm santiman an.

17 Frè yo, suiv mouin ansanm, é gadé moun yo ki pa maché dapré égzanp nou gin nan nou.

18 (Paské anpil ap maché, sou sila a mouin té di nou souvan, é koun‑yé a mouin di nou pandan mouin ap krié, ké yo sé ènmi la koua Kris:

19 La fin moun sa yo sé déstriksion, sila a Bondié yo sé vant yo, é gloua yo sé nan ront yo, sila a ki okipé bagay la tè yo.)

20 Paské nou sé sitouayin nan sièl; sé la tou nou ap tann Sovè a, Ségnè a Jézu Kri:

21 Sila a va chanjé imb kò nou, pou Li kapab fè li sanblé gloriè kò Li, dapré travay Li ki kapab donté tout bagay anba Li minm.

Chapit 4

Bon Konsèy

S

é pou tèt sa, chè frè byinn‑émé mouin yo é sila a mouin anvi ouè, la joua é kouròn mouin, kanpé fèm nan Ségnè a, chè byinn‑émé mouin.

2 Mouin égzòté Evodi é Sintich, pou yo gin minm santiman an nan Ségnè a.

3 E mouin mandé ou tou, vrè kolèg mouin, édé fanm sa yo ki té travay avèk mouin nan lévanjil, avèk Kléman tou, é avèk lòt kolèg mouin yo, sila a non yo nan liv lavi a.
4 Réjoui nan Ségnè a toujou: é mouin di ankò, réjoui.

5 Kité tout moun konnin dousè nou. Ségnè a tou pré.

6 Pa inkiété nou pou anyin: min nan tout bagay pa lapriè é siplikasion avèk aksion‑dé‑gras kité rékèt nou yo vi‑n konnin dévan Bondié.

7 E la pè Bondié, ki dépasé tout konnésans, va protéjé kè é lidé nou yo pa Jézu Kri.
8 An fin, frè yo, ninpòt sa ki vrè, ninpòt sa ki onèt, ninpòt sa ki jis, ninpòt sa ki pi, ninpòt sa ki émab, ninpòt sa ki gin bon rapò; si gin okinn vèti, é si gin okinn louanj, pansé sou bagay sa yo.

9 Bagay sa yo, ké nou té tou dé aprann, é résévoua, é tandé, é nou té ouè nan mouin, fè yo: é Bondié la pé va avèk nou.

Nou Té Edé Mouin

10 Min mouin té réjoui nan Ségnè a anpil ké, koun‑yé a, nan la fin, nou té rénouvlé intèrè nan mouin ankò; malgré nou té gin intèrè, min nou té manké okazion.

11 Sé pa ké mouin palé dapré sa ki manké: paské mouin té aprann, ké, nan ninpòt sitiasion mouin yé, pou mouin kontan.

12 Mouin konnin ki jan pou bésé, é mouin konnin ki jan pou abondé: tou patou é nan tout bagay mouin gin instriksion pou mouin ni plin é ni grangou, ni pou abondé, é ni pou soufri bézouin.

13 Mouin kapab fè tout bagay pa Kris ki apé fòtifié mouin.

14 Min nou té fè byin, ké nou té édé avèk afliksion mouin.

15 Alò nou minm moun Filip konnin tou, ké nan kòmansman lévanjil, lè mouin té pati nan Masédoua‑n, okinn légliz pat patisipé avèk mouin konsènin bay é résévoua, min nou minm sèl.
16 Paské minm nan Tésalonik nou té voyé you foua é ankò pou nésésité mouin.

17 Sé pa paské mouin anvi you kado; min mouin anvi foui ki kapab abondé sou kont nou.

18 Min mouin gin tout, é abondé: mouin plin, piské mouin té résévoua nan min Epafrodit bagay yo ké nou té voyé, you bon odè avèk you sant ki dous, you sakrifis favorab, ki fè Bondié plézi.

19 Min Bondié mouin va founi tout bézouin nou dapré richès Li nan la gloua pa Jézu Kri.

20 Alò pou Bondié, é Papa nou la gloua pou toujou é toujou. Amèn.

21 Salié tout sin nan Jézu Kri. Frè yo ki avèk mouin salié nou.

22 Tout sin yo alié nou, éspésialman moun yo ki nan lakay Séza.

23 La gras Ségnè nou Jézu Kri avèk nou tout. Amèn.
